საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანება

ახალი კორონავირსით (SARS-CoV-2) გამოწვეული ინფექციის (COVID-19) შემთხვევების კრიტერიუმებზე დაფუძნებული კლინიკური აუდიტის ექსპერტთა ჯგუფების შექმნის შესახებ

„საზოგადოებრივი ჯანმრთელობის შესახებ“ საქართველოს კანონის მე-7 მუხლის პირველი პუნქტის, „ჯანმრთელობის დაცვის შესახებ“ საქართველოს კანონის მე-15 მუხლის, მე-16 მუხლის პირველი პუნქტის „კ“ ქვეპუნქტის, 53-ე მუხლის მე-2 პუნქტის „ზ“ ქვეპუნქტის, 70-ე მუხლის პირველი პუნქტის, 74-ე მუხლის, „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2018 წლის 14 სექტემბრის N473 დადგენილებით დამტკიცებული დებულების მე-2 მუხლის „ა“ და „გ“ ქვეპუნქტების, მე-3 მუხლის „ნ“ ქვეპუნქტის, მე-6 მუხლის მე-2 პუნქტის „ბ“ და  „ო“ ქვეპუნქტების გათვალისწინებით, ახალი კორონავირუსის (COVID-19) შემთხვევების მართვის ხარისხის შეფასების და საერთაშორისო თუ ეროვნული მკურნალობის სტანდარტებსა და რეკომენდაციებთან შესაბამისობის დადგენის მიზნით,

ვბრძანებ:

1. აჭარის ავტონომიურ რესპუბლიკის სტაციონარულ სამედიცინო დაწესებულებებში, პილოტური პროექტის სახით, განხორციელდეს ახალი კორონავირუსით (SARS-CoV-2) გამოწვეული ინფექციის (COVID-19)  შემთხვევების კლინიკური აუდიტი ექსპერტთა ჯგუფ(ებ)ის (შემდგომში „ჯგუფი“) მიერ. 
2. პილოტის მართვა განხორციელდება გაეროს განვითარების პროგრამის ჯანდაცვის სფეროში სახელმწიფო ინსტიტუციების მმართველობის გაძლიერების პროექტის ფარგლებში (შემდგომში „დონორი“).
3. ჯგუფის შემადგენლობა განისაზღვროს შინაგანი მედიცინის, ანესთეზიოლოგია-რეანიმატოლოგიის, ინფექციურ სნეულებათა სპეცილობის ექიმებითა და ექიმ-ეპიდემიოლოგით.
4. ჯგუფის სია განისაზღვრება „დონორის“  მიერ სამინისტროსთან შეთანხმებით.
5. კლინიკური აუდიტის ჩატარების მიზნით, ჯგუფს მიეცეს უფლება  განახორციელოს:
ა) სტაციონარული დაწესებულებების რანდომული შერჩევა ახალი კორონავირუსით (SARS-CoV-2) გამოწვეული ინფექციის (COVID-19) შემთხვევების სტაციონარული მკურნალობისთვის მობილიზებული სამედიცინო დაწესებულებების სიიდან;
ბ) შერჩეულ სამედიცინო დაწესებულებაში ახალი კორონავირუსით (SARS-CoV-2) გამოწვეული ინფექციის (COVID-19) იმ სამიზნე შემთხვევების რანდმოული შერჩევა (მიმდინარეობის სიმძიმის, ასაკის, თანმხლები დაავადებების გათვალისწინებით), რომელთაც უნდა ჩაუტარდეს კლინიკური აუდიტი (დაწესებულების მიერ მართული ახალი კორონავისურის შემთხვევევის საერთო რაოდენობის არანაკლებ 5%)??;
გ) ახალი კორონავირუსით (SARS-CoV-2) გამოწვეული ინფექციის (COVID-19) შემთხვევების დეპერსონალიზებული სტაციონარული სამედიცინო დოკუმენტაციის კრიტერიუმებზე დაფუძნებული კლინიკური აუდიტი.

6. ჯგუფი ვალდებულია:
ა) მიღებული შედეგების ანალიზის საფუძველზე, მოამზადოს რეკომენდაციები ახალი კორონავირუსით (SARS-CoV-2) გამოწვეული ინფექციის (COVID-19) შემთხვევების მართვის ხარისხის გაუმჯობესების მიზნით;
[bookmark: _GoBack]ბ) საქმიანობის ანგარიში წარუდგინოს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს.
7. ჯგუფის  სასტუმროს, კვების და დღიური ხარჯები ანაზღაურდება დონორის მიერ.
8. ბრძანება ძალაშია ხელმოწერისთანავე.


მინისტრი                                                                                                                                  ე. ტიკარაძე
